
Հոդված 1. 	2014 թվականի հունիսի 21-ի «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 16-րդ հոդվածում՝
1) 1-ին մասը լրացնել հետևյալ բովանդակությամբ «3․1)»-ին կետով.
[bookmark: _Hlk173485638][bookmark: _Hlk203125586]«3․1)	ընդերքօգտագործման ոլորտի նախատեսվող գործունեության դեպքում՝ նախատեսվող գործունեության իրականացման վայրի (օգտակար հանածոյի արդյունահանման համալիրի տեղադրման նպատակով հայցվող ընդերքի տեղամասի)՝ եզրակետերի կոորդինատները՝ միասնական կոորդինատային համակարգով, ինչպես նաև սահմանված կարգով Կադաստրի կոմիտեից ձեռք բերված տեղեկատվություն՝ համապատասխան եզրակետերի կոորդինատներով պարփակված հողամասի տեղադիրքի, մակերեսի, համադրվող հողամասերի, դրանց նպատակային և գործառնական նշանակությունների, իրավունքների պետական գրանցումների առկայության վերաբերյալ․»․
2) լրացնել հետևյալ բովանդակությամբ 3․1․-ին մաս․
[bookmark: _Hlk173486079][bookmark: _Hlk175128661][bookmark: _Hlk189824738][bookmark: _Hlk173489265]«3․1․ Ընդերքօգտագործման ոլորտի (օգտակար հանածոյի արդյունահանման նպատակով) նախատեսվող գործունեության դեպքում՝ սույն հոդվածի 3-րդ մասով սահմանված որոշմամբ տրվող համաձայնության մեջ նախատեսվում են հետևյալ  պայմանները․
1) [bookmark: _Hlk183790625]համաձայնության տրամադրումից հետո, մինչև օգտակար հանածոյի արդյունահանման նպատակով ընդերքօգտագործման իրավունք հայցելու դիմումի վերաբերյալ որոշման կայացումն ընկած ժամանակահատվածում, նախատեսվող գործունեության իրականացման վայրի (օգտակար հանածոյի արդյունահանման համալիրի տեղադրման նպատակով հայցվող ընդերքի տեղամասի)՝ եզրակետերի կոորդինատներով սահմանափակված պետական և համայնքային սեփականության հողամասերը համայնքի ղեկավարի կողմից մրցութային կարգով վարձակալության կամ որևէ այլ կերպ օգտագործման չեն տրամադրվում կամ օտարվում․ 
2) սույն հոդվածի 3-րդ մասով սահմանված որոշմամբ համաձայնության տրամադրումից հետո, եթե համայնքի ղեկավարը հրաժարվում է ընդերքօգտագործողի հետ հողօգտագործման պայմանագրի կնքումից, բացառությամբ Հայաստանի Հանրապետության ընդերքի մասին օրենսգրքի 16-րդ հոդվածի 7-րդ մասով սահմանված՝ հանգամանքների էական փոփոխության կամ նախատեսվող գործունեության իրականացման վայրի (օգտակար հանածոյի արդյունահանման համալիրի տեղադրման նպատակով հայցվող ընդերքի տեղամասի)՝ եզրակետերի կոորդինատներով սահմանափակված պետական և համայնքային սեփականության հողամասի՝ հանրության գերակա շահերի ապահովման նպատակով օտարվելու դեպքերի, ապա ընդերքօգտագործողի և համայնքի ղեկավարի համաձայնությամբ սահմանված ժամկետում, բայց ոչ ավելի քան վեցամսյա ժամկետում ընդերքօգտագործողը փոխհատուցվում է համայնքի բյուջեից՝ նվազագույն աշխատավարձի  քսանհինգհազարապատիկի չափով: Համայնքի ղեկավարի կողմից համաձայնությամբ նախատեսված պայմանների կատարումից հրաժարման հետևանքով առաջացած վեճերի կամ անհամաձայնության դեպքում փոխհատուցման տրամադրման, ինչպես նաև վեճերի լուծման կարգը որոշվում է դատական կարգով։»։
Հոդված 2. 17-րդ հոդվածի 2-րդ մասում․
1) [bookmark: _Hlk175129255]3-րդ կետում «որոշումը,» բառից հետո լրացնել «որը ընդերքօգտագործման ոլորտի (օգտակար հանածոյի արդյունահանման նպատակով) նախատեսվող գործունեության դեպքում ներառում է նաև պետական և համայնքային սեփականության հողամասերը, Հայաստանի Հանրապետության ընդերքի մասին օրենսգրքով սահմանված կարգով ընդերքօգտագործման իրավունքի ձեռքբերումից հետո, օգտագործման տրամադրելու վերաբերյալ համաձայնությունը,» բառերը․

[bookmark: _Hlk189491971]Հոդված 3. Սույն օրենքն ուժի մեջ է մտնում 2026 թվականի հունվարի 1-ից:

	Հանրապետության նախագահ
	Վ. Խաչատուրյան

